
Vendim i Këshillit të Mediave të Shkruara të Kosovës ndaj 

ankesës së Vlora Krasniqi kundër BotaSot 

 

Këshilli i Mediave të Shkruara të Kosovës në mbledhjen e tij 

të mbajtur më 27 janar 2021, shqyrtoi ankesën e dërguar nga 

Vlora Krasniqi kundër BotaSot lidhur me publikimin e 

artikullit me titull: “Publikohet një fotografi e tmerrshme 

e ushtrisë serbe, duke ia këputur kokën një shqiptari me 

sëpatë (+18)”, dhe mori këtë: 

 

 

 

                      V E N D I M  

  

 

 

- Ankesa miratohet. 
 

 

 

 

 

 

 

 

 



 

 

A R S Y E T I M I 

 

Ankesa ka të bëjë me artikullin e publikuar në median online 

BotaSot me titull “Publikohet një fotografi e tmerrshme e 

ushtrisë serbe, duke ia këputur kokën një shqiptari me sëpatë 

(+18)”, dhe pretendimin se shkrimi bënë shkelje të Kreut II 

(Raportimi i së vërtetës) pika 6 e Kodit të Mediave të 

Shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

  

Media ka publikuar një artikull i cili përmban edhe një 

fotografi, por që shkrimi dhe përshkrimi i fotografisë nuk 

duket që janë në harmoni me njëri-tjetrin. Së pari, nga 

fotografia e paraqitur nuk mund të konstatohet se kush qëndron 

prapa fotos dhe dyta në fotografi nuk dihet se kush është 

viktima.  

 

Media ka dështuar të paraqes burimin e fotografisë dhe ka 

dështuar të paraqes saktë përshkrimin për fotografinë, vendin 

se ku është bërë ajo dhe nga kush është bërë ajo fotografi.  

 

Kreu II, pika 6 në mënyrë shumë të saktë kërkojnë nga mediat 

që fotografitë nuk duhet të falsifikohen apo të shfrytëzohen 

për qëllime të keqinformimit. Aq më tepër në raste të ndjeshme 

si ajo e luftës dhe viktimave në Kosovë.  

 

Andaj, KMShK gjen se ka shkelje të Kreut II (Raportimi i së 

vërtetës) pika 6 e Kodit të Mediave të Shkruara.  

  

 

KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


